
IXLIAKTUY IXCARTA SAN
JUAN

Calapaxquiu chatum chatum pero xaxlicana

1 Aquit xapuxcu korojtzin Juan, ctzoknaniyan
huix quintacamcan Ciria ti Quinticucan Dios
lacsacnitdn y na chuna la huak mincaman.
Ccahuaniputunan la snun ccalakalhamandn,
y ni huata aquit sino que na chuna
huak ti tacanajlanit tancs ixtalacapastacni
Dios tu xl& quincamaxquinitan. 2 Aquin
lapaxquiyau la litacaman porque Dios
quincamamakachakxininitdn  jaé staranca
ixtalacapastacni xlacata nalipaxahuayau
canicxnihud quilhtamacu.

3 Cmaksquin Quinticucan Dios y na
chunad Quimpuchinacan Jesucristo siempre
cacacxilhlacachdn, cacalakalhaman y
cacamaxquin ixtapaxahudn xlacata mas
tlan nalapaxquiyatit y namakachakxiyatit
ixtalacapastacni.

4 Snun clipaxahua acxni cacxila makapitzi
mincamdn tancs tamakantaxtimana nac
ixlatamatcan la Dios Quinticucan camapaksinit
caminini natalamd. >Y chi ccamalacapastacayan
xlacata nicxni calimakxtdktit lapaxquiyatit
chatum chatum. Jaé limapaksin lata makana
kalhiyatit y yaj la ixlimaktum caccamasinin,
pero tamaclacasquini naccamalacapastacayan.
6 Para aquin xlicana huandu paxquiydu Dios na

napaxquiydu y nakaxmatputundu lata tu huan
nac ixtachihuin, porque ama ixlimapaksin nima
mas kaxpatnitantitlata acxni tzucutit lipahuanatit
quincahuaniyan xlacata huak cristianos tiene que
nalakalhiniyau talakalhamdn nalapaxquiyau
chatum chatum.

7 Skdalalh  nalatapayatit = porque  juu
nac quimpulatamancan talapuld lhuhua
akskahuinanin lacchixcuhuin ti ni tacanajla
Jesucristo milh lakahudan juu nac caquilhtamacu
la chatum <xlicana chixcy, y hua jaé ti
tamakslihueké ixtalacapastacni amd =xapuxcu
ixtaralacataquind Cristo ti ama min astan.
8 Hud ccalihuaniydn cacacuentajcantit ni
nacanajlayatit tu tahuan porque ni clacasquin
namakatzankayatit ixtaskdu mintascujutcan
nima Dios malacnunit nacamaxquiydn, cha
clacasquin namataxtucatit maklhtinanatit huak
nama tapaxahudn nima acxilhlacachipinatit.

9 Huak amd ti tachipd tunu talacapastacni
y yaj tacanajlaputin ama tancs ixtachihuin
Cristo nima quincamasinin ni 14 tahuan
tamakachakxinit ixtalacapastacni Dios, pero
huak ti ni talitamakxtaka talipahuan ama
tancs ixtachihuin Cristo quitaxtd nama
xlicana tamakachakxinit y tatatalakxtuminit
ixtalacapastacni Dios Ixticu Jesucristo y na chuna
xla Ixkahuasa. 10 Para chatum cristiano min
catakalhchihuinandn nac minchiccan y ni limin
ixtachihuin Cristo pero tunu talacapastacni
camasiniputundn ni camalacatzuhuitit nac
mimputahuilhcan ni para camatlanitit ixtascujut;
11 pues para ti nahuani tlan ta tlahua quitaxtu la

catatdyalh ixtascujut y capasalh ixtalakalhin.

12 Lhyhuacd td mas ccahuaniputundn
pero yaj ctzokputin quintachihuin jaé nac
carta, pues aquit ccalakpaxialhnamputunan
xlacata nalalacacxildu, nakalhchihuinanau
y nalamaxquiyau licamama y chuna
napaxahuaydu acxtum.

13 Cacxilhlacachandn y cahuaniyan kalhén
ixlakkahuasan mintacam nima Quinticucan Dios
na calacsacnit nataliscuja juu. Chuna calalh,
ameén.

